
sy mit dem tiirken schlachen wellen, was aber der (urk vor Irer Miet an-

kunft abgezogen, seyn sye paid auch wider aufItalia durch steyr und
kerndten abzogen.

Anno Dni. 1532 den 26 tag julii, was freytag nach sant jacobs tag
zwischen 12 und 1 ur vor mittag gelag mein liebe hawsfraw martha ires
fiinften kind, und haisst marx cristoff, ist als sy den tirken resla-
chen zu gmiinden geporn worden, sein gittet sein, sebastian hofer
ambtmann za gminden, andre schmitzperger des ambtmann

gegenschreyber und appollonia niclasen spiessheymer haws-
fraw. got hab lob.

Anno Dni. 1532 den ersten tag aprilis, was montag in osterfeyer-
tagen ist mein ersigeporner sun Jeronimus mit Doctor Caspar Ur-
sinus und seiner hawsfrawen als preceptor der k. Miet kuniglichen kinder
von Wien aus gen Insprugg in diensten zu seinen herrn
kunig maximilian gezogen.

Anno Dni. 1533 den 23. junii ist zwischen kunig ferdinanden und
dem thiirken der frid zu Constantinopel publicirt und eriffnet und zu
Wien ist er den 28 september gedfnet worden und sein k. Miet bolschaff-
ter gewesen herr Jeronimus von Sara und herr Cornelius D upli-
cius Scepurus (Schepper). got geb, das er lang wert.

Anno Dni, 1534 den 18 tag des monats marecii was mittwoch nach
letare des morgens fru zwischen 4 und 5 ur ain halb virtl ayner stand vor 5
urn gepar mein liehe hausfraw martha ir segstes kind ain sun, haisst
Wilhalm, ist zu wien geporn und getauft worden und seyn seyne gettet
die wolgepornen herrn herrn Wilhalm freyherr zu R oggendorf
und mollenburg, R. k. Maet oberster hofmayster, herr Wil-
halm herr von Zelking und fraw Elisabeth geporne von grafen-
egg herrn Christoffen von Topl gelasene wittib. gotl sey gelobt.

Anno Dni. 1534 den lesten tag marcii umb mittag ist mein sun
Wilhalm mit tod abgangen: got sey uns allen gnedig und barmherzig
und ligt begraben in sant Erasem capelln auf sant steffan freythof ob
meines schwecher Mathesen heyperger grab vor dem altar.

Anno Dni. 1535 den 11 tag apprilis, was sontag misericordias dfi
des morgens fru vor mittag umb segs ur gelag mein hawsfrau zu leopolds-
torf im schloss irs sibenden kind, was ain knab, haisst jo rg eristoff
seyn sein gettet mayster Valtlin Viereckl, meyn teychtmayster, hans
harg, mein diener und haidwegg grindlerin der kunigin hebam,
und ist umb mittag das kind gestorben, liegt zu Wien in sant Erasmen
capell auf sant steffans freythoff bey seynen enen und bruder begraben. got
sey uns allen gnedig und barmherzig. amen.

Anno Dni. 1536 den 26 tag februarii ist mein sun marx eristoff
zn Wien mit tod abgangen, und begraben in sant erasm capel anf sant stef-

fans freythoff pey seynen ene und seinen bruedern. gol erparm sich uber
uns alle, amen,

